
				এই পাতাটির মুদ্রণ সংশোধন করা প্রয়োজন। 
४भ अथIांश ] গ্ৰীক ধৰ্ম্ম SGS
সঞ্চার করিত। ঐতিহাসিক সময়েও বোধনের ভাবটী বৰ্ত্তমান ছিল। এই উৎসবের প্রধান ক্রিয়া নিশাকালে সম্পাদিত হইত। ক্রিয়াটী এই। “দীপাধারী” নামক পুরোহিত দীপ হন্তে লইয়া সমবেত জনমণ্ডলীকে বলিতেন, “তোমরা দেবতাকে আহবান কর ।” তখন সকলে উচ্চৈঃস্বরে বলিয়া উঠিত, “হে সেমেলীসুত ইয়াকখস, হে ধনদা।” দীপ ও ধ্বনি হইতে অনুমিত হইতেছে, যে নিদ্ৰিত উদ্ভিদ-দেবতার চৈতন্য সম্পাদন ও ধরিত্রীর মৃতকল্প শক্তিকে পুনরুজ্জীৰিত করা এই ক্রিয়ার মূল অভিপ্ৰায় ছিল। এই উৎসবে একদল পেশাদার ভাড় যানে চড়িয়া পথিকদিগকে বিদ্রেরূপ ও গালাগালি করিতে করিতে চলিয়া যাইত। এই প্ৰথাও একটা যাদুবিশেষ; অমঙ্গল-বিদূরণ ও কল্যাণাৰ্জন ইহার উদ্দেশ্য। এক অর্থে ইহাকে শুদ্ধির অনুষ্ঠানও বলা যাইতে পারে। পণ্ডিতগণ সিদ্ধান্ত করিয়াছেন, যে উক্ত প্ৰথা হইতেই ব্যঙ্গনাটকের উৎপত্তি হইয়াছিল। আৱিষ্টটল লিখিয়াছেন, “লিঙ্গবিষয়ক সঙ্গীতে ও লিঙ্গসহ নগর পরিক্রমে যাহার নেতৃত্ব করিত, তাহারাই ব্যঙ্গনাটকের জন্মদাতা ।” অতএব, ডিওনীসসের মহোৎসবের ন্যায় লীনাইয়া পৰ্ব্ব দ্বারাও সাহিত্যের প্রচুর উপকার সাধিত হইয়াছে।
ডিওনীসসের পর্বগুলির বিবরণ পাঠ করিলে আমরা সহজেই উপলব্ধি করিতে পারি, যে ইহার পূজা গ্ৰীক জাতিকে বিশ্বাস, তন্ময়ত ও আত্মত্যাগ শিক্ষা দিয়া তাহাদিগের কি অনুপম কল্যাণই সাধন করিয়াছিল ; অন্য কোনও দেবদেবী তাহাদিগের আধ্যাত্মিক সম্পদ এতটা বৃদ্ধি করিতে পারেন নাই। বাকখসের পূজা দুনীতির প্রশ্রয় দিত, এই প্রচলিত মত ভ্ৰান্তিমূলক। গ্ৰীক ধম্মের ইতিহাস-লেখক সুপণ্ডিত ফার্ণেল মহোদয় figs attribnitzy (fTCS(tr., “There is no reason to accuse the Greek Bacchic worship generally of exciting to sensual or other immorality.' (Cults, Vol. V. p. 239) অফেফুস ও তঁহার অনুবৰ্ত্তীদিগের সাধনায় ডিওনীসসধৰ্ম্মের নৈতিক ও আধ্যাত্মিক ভাব আরও কত গভীরতা লাভ করিয়াছিল, তাহ নবম অধ্যায়ে প্ৰদৰ্শিত
হইয়াছে।

